
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԵՎ «ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋԵՎ ՀԱՄԱԳՈՐԾԱԿՑՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ


Հայաստանի Հանրապետության կառավարությունը որոշում է.
1. Հավանություն տալ Հայաստանի Հանրապետության կառավարությանն առընթեր պետական եկամուտների կոմիտեի և «Հայփոստ» փակ բաժնետիրական ընկերության միջև տնտեսավարող սուբյեկտների սպասարկման ծառայությունների մատուցման հետ կապված համագործակցության պայմանագիր կնքելու առաջարկին:
2. Սահմանել, որ` Հայաստանի Հանրապետության կառավարությանն առընթեր պետական եկամուտների կո​միտեի և «Հայփոստ» փակ բաժնետիրական ընկերության միջև կնքվելիք համա​գոր​ծակ​ցութ​յան պայմանագրով սահմանվող ծառայությունները (այդ թվում` տարածքի և գույքի օգ​տա​գործ​ման տրամադրումը) «Հայփոստ» փակ բաժնետիրական ընկերության կողմից  Հայաստանի Հան​րապետության կառավարությանն առընթեր պետական եկամուտների կոմիտեին մա​տուց​վում են անհատույց:

3. Հայաստանի Հանրապետության կառավարությանն առընթեր պետական եկամուտների կո​միտեի նախագահին` 

1) Հայաստանի Հանրապետության կառավարությանն առընթեր պետական եկամուտների կո​միտեի և «Հայփոստ» փակ բաժնետիրական ընկերության միջև կնքվելիք համա​գոր​ծակ​ցութ​յան պայմանագրով նախատեսել սույն որոշման 2-րդ կետով սահմանված դրույթ, 
2) մեկամսյա ժամկետում բանակցել և կնքել համագործակցության պայմանագիր «Հայփոստ» փակ բաժնետիրական ընկերության հետ, պայմանագրի նախագիծը համաձայնեցնելով Հայաստանի Հանրապետության տրանսպորտի և կապի, Հայաստանի Հանրապետության ֆինանսների և Հայաստանի Հանրապետության արդարադատության նախարարությունների հետ:

4. Հայաստանի Հանրապետության կառավարությանն առընթեր պետական եկամուտների կո​միտեի նախագահին` ներկայացնել առաջարկություն համագործակցության պայմանագրի շրջանակներում սպասարկման ծառայությունների մատուցման հետ կապված Հայաստանի Հանրապետության կառավարությանն առընթեր պե​տական եկամուտների կոմիտեի 2013 թվականի ծախսերի ֆինանսավորման վերաբերյալ:
5. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԵՎ «ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋԵՎ ՀԱՄԱԳՈՐԾԱԿՑՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է Հայաստանի Հանրապետության կառավարությանն առընթեր պետական եկամուտների կոմիտեի կողմից հարկ վճարողների, ինչպես նաև ապրանքների և տրանսպորտային միջոցների ներմուծման ու արտահանման հետ առնչություն ունեցող անձանց սպասարկելու համար սպասարկման սրահների (կետերի) տեղաբաշխման ցանցի ընդայլնման, սպասարկման որակի բարձրացման անհրաժեշտությամբ:

2. Առաջարկվող կարգավորման բնույթը
Նախագծով առաջարկվում է ՀՀ կառավարության որոշմամբ հավանություն տալ Հայաստանի Հանրապետության կառավարությանն առընթեր պետական եկամուտների կոմիտեի և «Հայփոստ» փակ բաժնետիրական ընկերության միջև հարկ վճարողների, ինչպես նաև ապրանքների և տրանսպորտային միջոցների ներմուծման ու արտահանման հետ առնչություն ունեցող անձանց սպասարկման հետ կապված համագործակցության պայմանագիր կնքելու առաջարկին: Որոշման նախագծով, նախատեսվում է հանձնարարել Հայաստանի Հանրապետության կառավարությանն առընթեր պետական եկամուտների կոմիտեին կնքել համագործակցության պայմանագիր «Հայփոստ» փակ բաժնետիրական ընկերության հետ:

Համագործակցության էությունը կայանալու է նրանում, որ «Հայփոստ» ՓԲԸ-ի վերանորոգված և արդիականացված փոստային բաժանմունքներում տեղակայվելու են ՀՀ ԿԱ ՊԵԿ սպասարկման կետերը: Փոստային բաժանմունքներում սպասարկման կետերի համար անհրաժեշտ տարածքները «Հայփոստ» ՓԲԸ կողմից կտրամադրվեն անհատույց, որով պայմանավորված էլ անհրաժեշտություն է առաջանում սահմանել, որ նշված գործարքների մասով ավելացված արժեքի հարկի պարտավորություններ չեն առաջանում: Փոստային բաժանմունքներում տեղակայված սպասարկման կետերում սպասարկումը կիրականացվի ՀՀ ԿԱ ՊԵԿ աշխատակիցների կողմից` յուրաքանչյուր բաժանմունքում մեկ աշխատակից ներգրավելու միջոցով:
Համագործակցության պայմանագրի շրջանակներում սպասարկման ծառայությունների մատուցման հետ կապված ՀՀ ԿԱ ՊԵԿ 2013թ. ծախսերը նախատեսվում է իրականացնել ՀՀ կառավարության պահուստային ֆոնդի միջոցների հաշվին:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ԿԱ պետական եկամուտների կոմիտեի կողմից:

4. Ակնկալվող արդյունքը

Որոշման ընդունման արդյունքում նախատեսվում է ընդլայնել ՀՀ ԿԱ ՊԵԿ սպասարկման կետերի քանակը, որը հնարավորություն կստեղծի հարկ վճարողներին և արտաքին տնտեսական գործունեություն իրականացնող անձանց սպասարկման ծառայություններ ստանալ իրենց համար առավել հարմար վայրում, ինչը կկրճատի նրանց աշխատաժամանակը և միջոցները: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԵՎ «ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋԵՎ ՀԱՄԱԳՈՐԾԱԿՑՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


«Հայաստանի Հանրապետության կառավարությանն առընթեր պետական եկամուտների կոմիտեի և «Հայփոստ» փակ բաժնետիրական ընկերության միջև համագործակցությանը հավանություն տալու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չի առաջանում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԵՎ «ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋԵՎ ՀԱՄԱԳՈՐԾԱԿՑՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության կառավարությանն առընթեր պետական եկամուտների կոմիտեի և «Հայփոստ» փակ բաժնետիրական ընկերության միջև համագործակցությանը հավանություն տալու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

